
meladaladam temarapuyuma a sarumaenan

kemay kinasuwaanan palru garem. na Pinuyumayan i, salaw murekes
tu nirumaenan. an kadru a kasangalan Ira, a siputran Ira kantu nirumaenan i,
payas maradruk mapulrapulrang, marepanaunau aw marepaladam dratu
iparetratrau.

kadru Ira a sarumaenan kadri drekalr. tu kiyalikudray kantu temamayan
I, payas maradruk tu nirumaenan. druwa pulranga kana wawariwari. palru
dra peniya melingedr aw pasekadr dratu Iregiyan. aru paretinuwanuwas Ira.
dra pulikudran maradruk 1, madrayadrayar dratu kararadrukan masalr. *“ an
mararutung ta kanta maidraidrangan i, maulid ta temarapuyuma kimadrayar.
kainanaba an marayas ta maradruk temakesi drata piningaiyan. ” kema tu
pinadrayaran. aw kemuret Ira dra wari. an saliyusan i, pariyasalr maradruk
kana liyusan lima. aw temakesi melaladam dratu piningaiyan. kemirami
kandru kana bulan.

kiyarami Ira temakesi. karuwa makabetraan misama tu pinitrauwan na
druwa kurenanga. nantu sinsi i, amau tu maidrangan na saigu
temarapuyuma. muwadruk kana takakesian i sabak. musabak na sinsi i,

ulraya na “ ina sinsi, inabayan! ” ulraya na “ mumu sinsi, inabayan! ”” kema,

ulraya na maulid a manay kakuwa i, kurenang Ira “ mumu sinsi, inabayan! ”’
kema. kasagasagar aw kasaerueru an menau ta.

palribak kiyumalr na sinsi dra, i manay nu ngalad na tinarapuyuma
kema kiyumalr kana misasa misasa. na mingalad dra tinarapuyumai i,
temubang. kadru a misasa. ““ i Minatray ku ngalad. ”” kema. “ i Minatray nu
ngalad? ” tu kayaw kana sinsi 1, “ aiwa! ” kema temubang. buriawan nadru
na sarumaenan. na sinsi malradram kanantu temuwamuwan dra mingalad
kan Pinadray. aw tu pungaladay kan Pinadray. penatedrelr an marengay
kantu ngalad idru na walrak. na Pairang i, uniyan dra ngalad dra
tinarapuyuma. aw tu ayaanay dra kirepauwayan dra ngalad kana sinsi.

na sinsi i, benabati dra batibatiyan. tu tililray kana pay-pan aw
kurenangay emaip na temakakesi. an saigu lra emaip i, tu parebulabulasaw
paaip. aw tu kasayasayayaw paladam dratu pauwayan. an numa i,
karamiyadruwayan meladaladam matubatubang. an numa i, tu paniniyay dra
kadupu. aw kilrengalrengaw dratu inaipan kana sinsi temililr.

sadru tu pinaladaman kana sinsi. salaw raaemetran meladaladam nadri

na sarumaenan. salaw sadeku tu maidraidrangan na palaladam.

